
  
  

जगदलपुर में कैनोइंग-क्याकिंग की खेल सुविधा प्रारंभ

चर्चा में क्यों?
15 अगस्त, 2021 को स्वतंत्रता दिवस के अवसर पर छत्तीसगढ़ के उद्योग मंत्री और ज़िले के प्रभारी मंत्री कवासी लखमा ने जगदलपुर के
ऐतिहासिक दलपत सागर में कैनोइंग-क्याकिंग खेल की सुविधा का लोकार्पण किया।

प्रमुख बिंदु
आदिवासी बहुल बस्तर अंचल में इस नई खेल सुविधा से यहाँ के पर्यटन को बढ़ावा मिलेगा, वहीं इस खेल से देश को कई राष्ट्रीय और अंतर्राष्ट्रीय
खिलाड़ी मिलेंगे। 
उद्योग मंत्री ने इस नई खेल सुविधा का लोकार्पण करते हुए कहा कि आदिवासी अंचल में अनेक खेल प्रतिभाएँ हैं, उन्हें खेल के इस नए क्षेत्र में आगे
बढ़ने का अवसर मिलेगा। लखमा ने कैनोइंग-क्याकिंग खेल के लिये प्रशिक्षण लेने वाले युवाओं का उत्साहवर्द्धन करते हुए उन्हें शुभकामनाएँ भी दीं। 
उन्होंने ज़िला प्रशासन की पहल से उपलब्ध कराई गई खेल सुविधा का युवाओं से अधिक-से-अधिक लाभ उठाने का आग्रह किया तथा दलपत सागर की
सफाई अभियान की सराहना की।
उन्होंने कहा कि दलपत सागर की इस ऐतिहासिक धरोहर के संरक्षण और सौंदर्यीकरण के लिये किये गए प्रयास से इस अंचल में पर्यटन को भी बढ़ावा
मिलेगा। साथ ही, कैनोइंग-क्याकिंग खेल से दलपत सागर का आकर्षण और भी बढ़ जाएगा।

